КОМИ РЕСПУБЛИКАСА ЮРАЛЫСЬЛӦН

ИНДӦД

Аварийнӧй оланін фондысь гражданаӧс мӧдлаӧ овмӧдӧм кузя дінмуса адреснӧй уджтасъяс олӧмӧ пӧртӧм серти аварийнӧй оланін фондысь гражданаӧс мӧдлаӧ овмӧдӧм вылӧ индӧм олан жыръяслӧн качество серти шыӧдчӧмъяс видлалан комиссия йылысь
«Аварийнӧй оланін фондысь гражданаӧс мӧдлаӧ овмӧдӧм кузя дінмуса адреснӧй уджтасъяс олӧмӧ пӧртігӧн гражданалы сетӧм олан жыръяслӧн качество серти комиссия котыртӧм йылысь» Россия Федерацияса стрӧитчан да оланін да коммунальнӧй овмӧс министерстволӧн 2015 во йирым тӧлысь 1 лунся 709/пр №-а тшӧктӧдлӧн 3 пунктса «в» пунктув серти шуа:

1. Котыртны Аварийнӧй оланін фондысь гражданаӧс мӧдлаӧ овмӧдӧм кузя дінмуса адреснӧй уджтасъяс олӧмӧ пӧртӧм серти аварийнӧй оланін фондысь гражданаӧс мӧдлаӧ овмӧдӧм вылӧ индӧм олан жыръяслӧн качество серти шыӧдчӧмъяс видлалан комиссия да вынсьӧдны сэтчӧ пырысьясӧс 1 №-а содтӧдын индӧм серти.

2. Вынсьӧдны Аварийнӧй оланін фондысь гражданаӧс мӧдлаӧ овмӧдӧм кузя дінмуса адреснӧй уджтасъяс олӧмӧ пӧртӧм серти аварийнӧй оланін фондысь гражданаӧс мӧдлаӧ овмӧдӧм вылӧ индӧм олан жыръяслӧн качество серти шыӧдчӧмъяс видлалан комиссия йылысь положение 2 №-а содтӧдын индӧм серти.
3. Индыны Коми Республикаса стрӧитчан, оланін да техническӧй дӧзьӧр (контроль) служба Коми Республикаса олӧмӧ пӧртысь власьт органӧн, коді кывкутӧ Комиссиялысь тайӧ Индӧдлӧн 1 пунктын индӧм удж могмӧдӧм вӧсна.
4. Тайӧ Индӧдсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ коммунальнӧй овмӧс юкӧнын да збыльмӧдӧ оланін политика да оланін бӧрся дінму дӧзьӧр.

Коми Республикаса Юралысьлысь 

могъяс недыр олӧмӧ пӧртысь                                                            С. Гапликов                                     
Сыктывкар

2016 вося сора тӧлысь 14 лун

93 №

ВЫНСЬӦДӦМА 

Коми Республикаса Юралысьлӧн

2016 во сора тӧлысь 14 лунся 93 №-а Индӧдӧн

(1 №-а содтӧд) 
Аварийнӧй оланін фондысь гражданаӧс мӧдлаӧ овмӧдӧм кузя дінмуса адреснӧй уджтасъяс олӧмӧ пӧртӧм серти аварийнӧй оланін фондысь гражданаӧс мӧдлаӧ овмӧдӧм вылӧ индӧм олан жыръяслӧн качество серти шыӧдчӧмъяс видлалан комиссияӧ 
ПЫРЫСЬЯС
	Лазарев К.Г.
	-
	Коми Республикалӧн Веськӧдлан котырса Веськӧдлысьӧс вежысь (Комиссияса веськӧдлысь)

	Рудавина М.Г.
	-
	Коми Республикаса стрӧитчан, оланін да коммунальнӧй, туй овмӧс министрӧс медводдза вежысь (Комиссияса веськӧдлысьӧс вежысь)

	Пузанов А.Е.
	-
	Коми Республикаса стрӧитчан, оланін да техническӧй дӧзьӧр (контроль) службаса юрнуӧдысьӧс вежысь – Коми Республикалӧн Госстройнадзор инспекцияса начальник (Комиссияса веськӧдлысьӧс вежысь)

	Мосеева Н. В.
	-
	Сыктывкарын, Кӧрткерӧс да Кулӧмдін районъясын стрӧитчӧмын канму дӧзьӧр  инспекцияса нуӧдысь специалист-эксперт  (Комиссияса секретар)

	Бессонова Н.П.
	-
	Ньӧбасьысьяслысь инӧдъяс да мортлысь бур олӧм доръян юкӧнын Федеральнӧй дӧзьӧр службалӧн Коми Республикаын  веськӧдланінлӧн  санитарнӧй дӧзьӧр юкӧнса медыджыд специалист-эксперт  (сёрнитчӧмӧн)

	Бурцев А.А.
	-
	Коми Республикаса войтырӧс доръян да неминучаысь видзан комитетса веськӧдлысь

	Шучалина Д.Д.
	-
	Коми Республикаса ӧтйӧза палатӧ пырысь, «ОКО-Контроль» дінму шӧринса юрнуӧдысь (сёрнитчӧмӧн)

	Афонина А.С.
	-
	«Коми Республикалӧн Ӧтйӧза палатаса олӧмӧ пӧртысь дирекция» Коми Республикалӧн канму казённӧй учреждениеса директор.


ВЫНСЬӦДӦМА 

Коми Республикаса Юралысьлӧн

2016 во сора тӧлысь 14 лунся 93 №-а Индӧдӧн

(2 №-а содтӧд) 
Аварийнӧй оланін фондысь гражданаӧс мӧдлаӧ овмӧдӧм кузя дінмуса адреснӧй уджтасъяс олӧмӧ пӧртӧм серти аварийнӧй оланін фондысь гражданаӧс мӧдлаӧ овмӧдӧм вылӧ индӧм олан жыръяслӧн качество серти шыӧдчӧмъяс видлалан комиссия йылысь
ПОЛОЖЕНИЕ 
І. Панас

1. Аварийнӧй оланін фондысь гражданаӧс мӧдлаӧ овмӧдӧм кузя дінмуса адреснӧй уджтасъяс олӧмӧ пӧртӧм серти аварийнӧй оланін фондысь гражданаӧс мӧдлаӧ овмӧдӧм вылӧ индӧм олан жыръяслӧн качество серти шыӧдчӧмъяс видлалан комиссия (водзӧ – Комиссия) котыртӧны, медым котыртны да пӧртны олӧмӧ аварийнӧй оланін фондысь гражданаӧс мӧдлаӧ овмӧдӧм кузя дінмуса адреснӧй уджтасъяс олӧмӧ пӧртӧм серти аварийнӧй оланін фондысь гражданаӧс мӧдлаӧ овмӧдӧм вылӧ индӧм олан жыръяслӧн качество серти шыӧдчӧмъяс видлалан пӧрадок, мый вынсьӧдӧма Россия Федерацияса стрӧитчан да оланін да коммунальнӧй министерстволӧн 2015 во йирым тӧлысь 1 лунся 709/пр №-а тшӧктӧдӧн (водзӧ – Шыӧдчӧмъяс видлалан пӧрадок).

2. Комиссия видлалӧ аварийнӧй оланін фондысь гражданаӧс мӧдлаӧ овмӧдӧм кузя дінмуса адреснӧй уджтасъяс олӧмӧ пӧртӧм серти аварийнӧй оланін фондысь гражданаӧс мӧдлаӧ овмӧдӧм вылӧ индӧм олан жыръяслӧн качество серти шыӧдчӧмъяс (водзӧ – шыӧдчӧмъяс), кутшӧмъяс воӧны канму корпорацияысь - Оланін да коммунальнӧй овмӧс выльмӧдӧмлы отсӧг сетан фондысь (водзӧ - Фонд) Коми Республикаса стрӧитчан, оланін да коммунальнӧй, туй овмӧс министерствоӧ (водзӧ – Министерство).
 3. Комиссия аслас уджын мыджсьӧ Россия Федерацияса Оланподув, Россия Федерацияса федеральнӧй оланпасъяс да мукӧд нормативнӧй инӧда акт, Коми Республикаса Оланподув, Коми Республикаса оланпасъяс да мукӧд нормативнӧй инӧда акт да тайӧ Положение вылӧ.
 4. Комиссияӧ пырысьясӧс вынсьӧдӧ да вежӧ Коми Республикаса Юралысь.
 5. Комиссияӧ пырӧны Комиссияса веськӧдлысь, сійӧс вежысь, секретар да Комиссияӧ пырысьяс. Комиссия лыдӧ пырӧны Министерствоӧс,  Ньӧбасьысьяслысь инӧдъяс да мортлысь бур олӧм доръян юкӧнын Федеральнӧй дӧзьӧр службалӧн Коми Республикаын  веськӧдланінӧс, мукӧд органӧс да организацияӧс, та лыдын ӧтйӧзаӧс, петкӧдлысьяс накӧд сёрнитчӧмӧн.

6. Комиссия вермӧ корны Комиссиялӧн чукӧртчылӧмъясын участвуйтӧм вылӧ Коми Республикаса олӧмӧ пӧртысь власьт  органъясӧс, Коми Республикаын меставывса асвеськӧдлан органъясӧс, организацияясӧс, гражданаӧс  петкӧдлысьясӧс накӧд сёрнитчӧмӧн.

7. Комиссиялысь уджсӧ техническӧя котыртӧ да документъясӧн могмӧдӧ Коми Республикаса стрӧитчан, оланін да техническӧй дӧзьӧр (контроль) служба.

ІІ. Комиссиялӧн могъяс
8. Комиссия видлалӧ шыӧдчӧмъяссӧ, кутшӧмъяс воӧмаӧсь Фондысь Министерствоӧ, сэк, кор шыӧдчӧмын индӧны, мый стрӧитчӧмын эмӧсь ыджыд тырмытӧмторъяс ылӧсалӧм лыддьӧг серти, кутшӧмӧс индӧма Шыӧдчӧмъяс видлалан пӧрадоклӧн 5 №-а содтӧдын. Индӧм шыӧдчӧмъяс видлалӧм серти Комиссия:

1) нуӧдӧ ветлӧмӧн прӧверкаяс да комиссионнӧй прӧверкаяс фактъяс серти, кутшӧмъясӧс гижӧма шыӧдчӧмъясын, шыӧдчысьлӧн либӧ сійӧс петкӧдлысьлӧн участвуйтӧмӧн (налӧн кӧсйӧм серти);

2) прӧверитӧм бӧрын оформитӧ да мӧдӧдӧ Фондӧ документъяс, кутшӧмъясӧс урчитӧма Шыӧдчӧмъяс видлалан пӧрадокӧн.

ІІІ. Комиссиялӧн уджалан пӧрадок

9. Фактъяс серти, кутшӧмъясӧс гижӧма шыӧдчӧмъясын, ветлӧмӧн прӧверка да комиссионнӧй прӧверка нуӧдны Шыӧдчӧмъяс видлалан пӧрадок серти Министерствоӧ шыӧдчӧмлӧн воан лунсянь 14 лун чӧжӧн.

10. Комиссияса секретар тайӧ Положениелӧн 8 пунктса медводдза абзацын индӧм шыӧдчӧм воан лунсянь 2 уджалан лун чӧжӧн, но тайӧ Положениелӧн 9 пунктын индӧм ветлӧмӧн прӧверка нуӧдан кадпассянь 2 лунысь оз сёрджык гижӧмӧн юӧртӧ Комиссияӧ пырысьяслы да шыӧдчысьлы ветлӧмӧн прӧверка нуӧдан кадпас, кад да места йылысь, ветлӧмӧн прӧверка бӧрын Комиссиялӧн чукӧртчылан  кадпас, кад да места йылысь. Комиссияӧ пырысьяслы уведомление дорӧ Комиссияса секретар пуктӧ шыӧдчысьлысь шыӧдчӧм да материалъяс, кутшӧмъяс эмӧсь сы дорӧ.

Комиссия вермӧ корны ветлӧмӧн прӧверкаын участвуйтӧм вылӧ Коми Республикаса олӧмӧ пӧртысь власьт органъясӧс, Коми Республикаын меставывса асвеськӧдлан органъясӧс, кодлӧн мутасӧ пырӧ объект, кутшӧмӧс индӧма шыӧдчӧмын, организацияясӧс, гражданаӧс петкӧдлысьясӧс накӧд сёрнитчӧмӧн.

11. Ветлӧмӧн прӧверка нуӧдӧм бӧрын Комиссия нуӧдӧ чукӧртчылӧм, оформитӧ Шыӧдчӧмъяс видлалан пӧрадоклӧн 7 пунктын индӧм документъяс, да тайӧ Положениелӧн 9 пунктӧн индӧм кадколастын ыстӧ найӧс Фондӧ. 

12. Комиссиялӧн чукӧртчылӧмъяс лыддьыссьӧны тырвыйӧ инӧдаӧн сэк, кор на вылын вӧлӧмаӧсь Комиссияӧ пырысьясысь джынсьыс абу этшаджыкӧн. Чукӧртчылӧмъяссӧ нуӧдӧ Комиссияса веськӧдлысь, а кор сійӧ абу - Комиссияса веськӧдлысьӧс вежысь.

13. Комиссиялысь помшуӧмъяссӧ примитӧны чукӧртчылӧмын участвуйтысь Комиссияӧ пырысьяслӧн унджык гӧлӧсӧн да оформитӧны сёрнигижӧдӧн, кутшӧмӧс кырымалӧны Комиссияса чукӧртчылӧм вылын  веськӧдлысь да секретар. Кор гӧлӧсыс ӧтмында, Комиссияса чукӧртчылӧм вылын веськӧдлысьлӧн гӧлӧсыс лоӧ орӧданаӧн.


14. Комиссияса чукӧртчылӧмъяслӧн сёрнигижӧдъяс найӧс кырымалан лунсянь куим лунся кадколастӧ йӧзӧдӧны «Ӧтуввез» юӧртан да коммуникационнӧй везйын Министерстволӧн официальнӧй сайт вылын. Сёрнигижӧдъяслысь оригиналъяссӧ видзӧ Комиссияса секретар.

15. Сэк, кор Комиссияӧ пырысь абу сӧглас помшуӧмкӧд, кутшӧмӧс примитісны Комиссияса чукӧртчылӧм вылын, сійӧ вермӧ гижӧмӧн висьтавны ассьыс видзӧдлассӧ, кодӧс сетӧны Комиссияса секретарлы да содтӧны Комиссияса чукӧртчылӧмлӧн лӧсялана сёрнигижӧд дорӧ.

16. Комиссияса чукӧртчылӧмъяс лӧсьӧдӧмысь, Шыӧдчӧмъяс видлалан пӧрадоклӧн 7 пунктын индӧм документъяс оформитӧмысь да ыстӧмысь кывкутысьӧн лоӧ Комиссияса секретар.

17. Комиссияса уджлӧн юалӧмъяс серти, кутшӧмъясӧс абу ладмӧдӧма тайӧ Положениеӧн, помшуӧмъяссӧ примитӧ Комиссияса веськӧдлысь.
Кожевина 8249

